
CUR SÍOS AR AN bPOST

AMBASADÓIR DON EISPÉIREAS CUAIRTEOIRÍ – TREORAÍ TURAIS
DHÁ PHOST
CONRADH AR THÉARMA SEASTA



Tá Ambasadóir don Eispéireas Cuairteoirí – Treoraí Turais atá gnaíúil, díocasach, agus bríomhar á lorg ag Músaem Ard-Oifig an Phoist.  Mairfidh an conradh ar feadh tréimhse thosaigh 6 mhí, agus d’fhéadfaí síneadh a chur leis ina dhiaidh sin. Beidh tréimhse phromhaidh trí mhí i gceist. Tuairisceoidh an duine sa ról seo don Bhainisteoir Ginearálta. 

Ní mór don duine a cheapfar é nó í féin a thumadh in inneachar uathúil an mhúsaeim agus an leibhéal is airde d’eispéireas cuairteoirí a chur ar fáil. Beidh scoth an eolais ag an duine a cheapfar ar nua-stair na hÉireann. Duine dinimiciúil a bheidh ann agus beidh sé nó sí in ann réimse turas a chur ar fáil atá oiriúnach do ghrúpaí éagsúla.  Is buntáiste mór í an Ghaeilge a bheith ag iarrthóir, ach níl sí riachtanach.  

Bíonn an tsolúbthacht ag teastáil sa ról seo, mar aon le toilteanas ullmhúchán a dhéanamh le haghaidh gach gné de na turais. Is gá dul i mbun oibre i réimsí éagsúla den mhúsaem agus caighdeáin den chéad scoth a chinntiú san am céanna. Dualgais ar uainchlár a bheidh ann, agus beidh obair ar an Satharn i gceist. Is é €15 san uair an ráta pá le haghaidh an phoist seo.


Cuimsítear iad seo a leanas ar Róil agus Freagrachtaí an phoist, agus nithe eile nach iad:

Eispéireas Cuairteoirí
· Seirbhís éifeachtúil, eolasach agus bhéasach a chur ar fáil do chustaiméirí i gcónaí
· A chinntiú go gcloítear le próisis chearta i gcónaí i ndáil leis an tseirbhís do chuairteoirí, sábháilteacht srl.
· Teagmháil réamhghníomhach le cuairteoirí de gach aois agus gach cumas
· Cuidiú le comhfhreagras a bhaineann leis an eispéireas cuairteoirí agus le cláir eile
· Cuidiú le cuairteoirí ó thaobh fiosrúcháin ghinearálta nó cabhair phraiticiúil de, agus daoine eile a chur ar an eolas nuair a bhíonn cabhair ag teastáil, mar shampla garchabhair srl.
· Eagrú agus cothabháil ghinearálta spásanna éagsúla, agus an clós agus seomraí stórais san áireamh 
· Fadhbanna nó gearáin a thuairisciú don Bhainisteoir Ginearálta.


Oibríochtaí:
Ticéid agus Miondíol:
· Ticéid, dearbháin agus pasanna a phróiseáil ag an bhfáiltiú, agus táirgí sa siopa bronntanas a uasdíol
· Próisis laethúla oscailte agus dúnta, agus láimhseáil airgid thirim san áireamh
· A chinntiú go leantar próisis chearta maidir le rialuithe scipéid, agus idirbhearta in airgead tirim agus le cárta creidmheasa 
· Cothabháil, glaineacht agus slacht an fháiltithe agus na limistéar miondíola, mar aon leis na limistéir timpeall orthu
· Cuidiú le cur chun cinn na dtáirgí miondíola, marsantú agus eagrú an tseomra stórais
· A chinntiú go ndéantar an siopa a athstocáil agus go bhfuil cuma shlachtmhar air
· A chinntiú go bhfuil méid leordhóthanach bróisiúr agus bileog eolais ar fáil
· Cumarsáid éifeachtach a dhéanamh le comhghleacaithe, oibriú mar chuid d’fhoireann agus cúnamh agus tacaíocht a chur ar fáil de réir mar is gá
· Freagracht as fiosrúcháin ar an teileafóin agus ar ríomhphoist a láimhseáil ar bhealach cairdiúil éifeachtúil
· Idirchaidreamh a dhéanamh le baill foirne eile chun oibriú laethúil rianúil a chinntiú, lena gcuimsítear sceidil, clúdach, agus comhordú na dturas.

Turais:
· An príomhchúram a bheidh ann ó thaobh na dturas de is ea an turas Rebel Rising agus turais scoile a chur ar fáil i gcomhréir leis an gcuraclam ábhartha 
· Ní mór don iarrthóir a bheith inniúil ar a bheith ag caint go poiblí
· Cur i láthair script an turais a chur in oiriúint do ghrúpaí éagsúla (mar shampla scoileanna, scoileanna teanga, srl.) agus cloí leis an ábhar ceart mar a bhí beartaithe
· Taighde a dhéanamh ar thurais nua, cláir nua agus táirgí nua eile le haghaidh cuairteoirí éagsúla, agus iad sin a fhorbairt agus a chur i láthair
· An cumas grúpaí a láimhseáil agus a bhainistiú ar fud an mhúsaeim, agus dúshláin a láimhseáil ar bhealach socair gairmiúil
· Taighde a dhéanamh le haghaidh ábhair bholscaireachta agus ábhair do na meáin shóisialta, agus na hábhair sin a eagrú agus a chur i láthair.


Scileanna & Taithí
· Baitsiléir Ealaíon ar a laghad, sa stair nó i dtopaic ghaolmhar más féidir lena bhforbraítear meas ar an ábhar sa mhúsaem
· Díograis agus spéis sa stair, agus eolas sonrach ar nua-stair na hÉireann ó 1900 go dtí an lá atá inniu ann
· Taithí 1 bhliana ar a laghad ar a bheith ag obair i ról ina ndéileáiltear le custaiméirí nó mar threoraí turais
· Cuntas teiste ar thurais a chur i láthair ar chaighdeán an-ard, rud a chruthaítear le teistiméireachtaí, mar shampla ar Trip Advisor, nó le haiseolas díreach ó chustaiméirí.
· Scileanna cumarsáide, scileanna seirbhíse do chustaiméirí agus scileanna idirphearsanta den chéad scoth
· Cumas chun plé le cuairteoirí ó Éirinn agus ó thíortha eile araon
· Cumas chun obair a dhéanamh faoi bhrú 
· Taithí ar thaighde a dhéanamh agus ar ábhar do na meáin shóisialta a chruthú
· Scileanna maithe riaracháin – ríomhphost, MS Office, Canva, agus scileanna dearaidh ghrafaigh
· Taithí ar a bheith ag obair mar chuid d’fhoireann agus go neamhspleách as a stuaim féin.

Cuirfear d’oibleagáid ar na daoine a cheapfar dul faoi ghrinnfhiosrúchán an Gharda Síochána. 

Ba cheart do dhaoine a bhfuil spéis acu sa phost CV agus litir iarratais ar ríomhphost a sheoladh chuig:
Ann-Marie Smith, Bainisteoir Ginearálta Mhúsaem Ard-Oifig an Phoist ag annmarie.smith@anpost.ie

Is é 5 p.m. Dé hAoine an 5 Meitheamh 2026 an dáta deiridh d’iarratais.

